
Walaupun terdapat peningkat-
an dari segi kemudahan, khusus-
nya bagi golongan kurang upaya
di pusat kesenian di Singapura, le-
bih banyak usaha diperlukan agar
lebih banyak segmen masyarakat
dapat menikmati seni di sini.
Ini lebih-lebih lagi dari aspek

mobiliti dan penerbitan rekaan
kerana sensitiviti harus diberikan
bagi golongan yang ada masalah
atau gangguan deria.
Demikian antara kupasan yang

dikongsi Pengurus Kanan di Peja-
bat Hubungan Antarabangsa Poli-
teknik Republic (RP), Cik Azizah
Zakaria, dalam sesi program Sem-
bang Ilmu Plus (+) (SIP(+)) pada
Sabtu.
Sesi tersebut, yang diadakan di

Pusat Seni Aliwal dengan tema
‘Pembangunan Masyarakat Me-
nerusi SeniKebudayaan’,merupa-
kan yang ketiga daripada enam
sesi anjuran Yayasan Warisan Me-
layu (MHF) dan disokong Andika
Warisan, Yayasan Temasek.
Cik Azizah merupakan salah

seorang daripada tiga ahli panel di
sesi tersebut.
Beliau antara lain menggaris-

kan tiga teras kemudahan bagi
khalayak umum–mobiliti, ciri ke-
mudahan dan rekaan penerbitan.
Cik Azizah berkata:
“Matlamat seni bukanlah un-

tuk mencipta hasil karya yang in-
dah semata-mata tetapi ia adalah
wadah komunikasi.
“Ia juga adalah ungkapan apa-

apa pengalaman atau mana-mana

aspek keadaan manusia.”
Oleh itu,beliaumenambah ter-

dapat pelbagai perbincangan dan
inisiatif baik oleh pihak pemerin-
tahmahupun pihak swasta dan in-
stitusi pendidikan untuk “menja-
dikan seni lebih mudah diakses
segenap lapisan masyarakat, tan-
pa mengira keupayaan”.
“Kamiberadadi peringkat per-

mulaan. Kami baru saja bermu-
la… mungkin sekitar lima hingga
sepuluh tahun (yang lalu). Kami
dapat lihat lebih banyak usaha te-
tapi saya rasa masih banyak yang
perlu dilakukan,” ujar Cik Azi-
zah.
Dua ahli panel lain – Timbalan

Ketua, Bahasa & Budaya Asia di
Institut Pendidikan Nasional
(NIE), Profesor Madya Tan Chee
Lay dan penyair dwibahasa, Cik
Shilpa Dikshit Thapliyal – turut
mengetengahkan kupasan bagi ta-
juk pembentangan masing-ma-
sing.
Sesi tersebut berakhir dengan

sesi soal jawab yang dipengerusi-
kan Teman Warisan MHF, Cik Li-
yana Nasyita Shukarman.
Menurut MHF, SIP(+) adalah

lanjutan kepada sesi forum Siri
Sembang Ilmu yang dilancarkan
pada 2020 dan tertumpu pada
perbincanganuntukbelia dankar-
yawan muda mengupas isu berka-
itan pembangunan sosiobudaya
Singapura daripada perspektif
kontemporari.
Program tersebut dilancarkan

pada Jun 2022 oleh Menteri Ke-
budayaan, Masyarakat dan Belia,
Encik Edwin Tong di The Arts Ho-
use.

Perlu lebih usaha
agar seni dapat

dinikmati pelbagai
lapisan masyarakat

SOAL JAWAB: Ahli panel yang terdiri daripada (dari kanan) Pengurus Kanan di
Pejabat Hubungan Antarabangsa Politeknik Republic (RP), Cik Azizah Zakaria;
Timbalan Ketua Bahasa & Budaya Asia di Institut Pendidikan Nasional (NIE),
Profesor Madya Tan Chee Lay; dan penyair dwibahasa, Cik Shilpa Dikshit Thapliyal
berkongsi pandangan sambil disaksikan moderator, Cik Liyana Nasyita Shukarman,
dalam sesi Sembang Ilmu Plus (+) ketiga di Pusat Seni Aliwal. – Foto MHF

Sebanyak 53 karton dan15 paket
rokok yang tidak dibayar cukai telah
dirampas dalam satu operasi pengu-
atkuasaan Kastam Singapura terha-
dap penjual dan pembeli rokok ha-
ram pada Rabu malam.
Tembakau kunyah sebanyak 3.3

kilogram turut dirampas dan akan
diserahkan kepada Penguasa Sains
Kesihatan (HSA) bagi siasatan lan-
jut, menurut kenyataan Kastam Si-
ngapura pada Sabtu.
Susulan operasi di Tuas Avenue 1

dan Mandai Estate itu, lima warga
Bangladesh berusia antara 20 de-
ngan 37 tahun telah ditangkap kera-
na menjual rokok haram.
Dua lagi warga Bangladesh dike-

nakan denda kerana membeli rokok
haram, masing-masing dikenakan
denda $1,000 dan $1,300.
Secara keseluruhan,duti serta cu-

kai barangan dan perkhidmatan
(GST) yang tidak dibayar masing-
masing berjumlah sekitar $5,352
dan $482.
Dalam operasi Kastam Singapura

yang turut disertai Berita Minggu
(BM) di Mandai Estate, salah seo-
rangwargaBangladesh yang dikena-
kan denda $1,300 – yang hanya
ingin dikenali sebagai Encik Shaha-
dat – berkata beliau membeli rokok
haram kerana harganya lebih murah
berbanding di luar.

Beliau, yang telah bekerja di sini
selama sekitar 10 tahun, menyata-
kan beliau hanya membayar $5 bagi
rokok haram berbanding lebih $10
apabila membeli dari kedai biasa.
Pekerja buruh berusia 31 tahun

itu berkata:
“Ini kali ketiga saya dikenakan

denda. Saya selalu beli dua paket ro-
kok yang boleh tahan satu minggu.”
Beliau berkata beliau kerap

membeli daripada penjual haram
yang diberkas.
Daripada pendapatan sekitar

$1,000 sebulan, beliau berkata seki-
tar $60 diketepikan untuk membeli
rokok.
Ketua Jabatan Pembanterasan

danPendekatanMasyarakatKastam
Singapura, Encik Chua Teck Hui,
berkata:
“KastamSingapura telahmemer-

hatikan kegiatan penjualan rokok
haramberdekatandormitori pekerja
migran.
“Sesetengah pekerja migran

mungkin terdorong menjual atau
membeli rokok haram untukmenja-
na pendapatan dengan cepat atau ji-
mat wang tanpa menyedari sepe-
nuhnya risiko yang terlibat.”
Dalam pada itu, Kastam Singa-

pura berkata terdapat 6,300 pesalah
rokok yang tidak dibayar cukai dan
1.36 jutapaket rokokharam telahdi-

rampas bagi enam bulan pertama
2023.
Tambahnya, adalah satu kesalah-

an untuk membeli, menjual, me-
nyampaikan, menghantar, menyim-
pan, memiliki atau berurusan de-
ngan barangan yang tidak dibayar
cukai.

Jika sabit kesalahan, pesalah bo-
leh didenda hingga 40 kali jumlah
duti danGSTyangdielakkan,dipen-
jara hingga enam tahun, atau kedua-
duanya sekali.
Kenderaan yang digunakan da-

lam kesalahan tersebut juga boleh
dirampas. – MUHAIMIN SUZAINI

Kastam S’pura rampas lebih 50 karton rokok haram

KUMPUL BUKTI: Pegawai Kastam Singapura merampas rokok yang tidak dibayar
cukai dalam satu operasi penguatkuasaan pada Rabu di Tuas Avenue 1 dan Mandai
Estate. Kedua-dua kawasan tersebut terletak berdekatan dormitori pekerja migran. –
Foto ZAOBAO

WASHINGTON: Timbalan Perdana Menteri,
Encik Lawrence Wong, mengalu-alukan usa-
ha memperkukuh kerjasama antara Singa-
pura dengan Amerika Syarikat.
Berucap kepada detasmen luar negara pa-

ling lama Angkatan Udara Republik Singa-
pura (RSAF) di Amerika, iaitu Peace Carvin
II, beliau berkata Singapura dan Amerika
menjalin kerjasamayang sangat kukuh dalam
pelbagai bidang, termasuk pertahanan.
“Inimenunjukkankeyakinandankeperca-

yaankedua-duanegara terhadapsatusama la-
in.
“Saya berharap untuk terusmengembang-

kan dan memajukan kerjasama ini,” ujar En-
cik Wong yang juga Menteri Kewangan, di
kem yang terletak di Arizona itu.
Tambahnya, kehadiran latihan tentera Si-

ngapuraadalahantarayang terbesardinegara
itu.
Dalam rangka lawatan kerjanya keAmeri-

ka dari Khamis hingga 15 Oktober, Encik
Wong telah berkunjung ke detasmen Peace
Carvin II RSAF di Pangkalan Tentera Udara
Luke di Arizona, menurut Kementerian Per-
tahanan (Mindef) dalam satu kenyataan.
Dalam lawatannya itu, beliau diberi takli-

mat tentangkeupayaancanggihpesawatkom-
bat F-35yangdijangkadiperolehRSAFmulai
2026.
F-35 akan menggantikan armada F-16

yang akan dihentikan perkhidmatannya seca-
ra bertahap mulai pertengahan 2030-an.
Beliaudiiringi olehBrigedier-Jeneral Jason

M.Rueschhoff,komander SayapPejuangTen-
tera Udara Amerika ke-56 di Pangkalan Ten-

tera Udara Luke; dan komander RSAF bagi
Komand Kombat Udara, Brigedier-Jeneral
Lim Kok Hong.
Semasa beliau berinteraksi dengan kakita-

nganRSAFdankeluargamereka,EncikWong
melahirkan penghargaan atas tugas yang me-
reka jalankan.
“Terima kasih kepada kakitangan RSAF

atas dedikasi anda dalam mempertajam keu-
payaan ketenteraan kita dan sekali gus mem-
bantudalammemastikanSingapura selamat –
dan terima kasih yang tidak terhingga kepada
keluarga anda atas sokongan mereka!” kata-
nya.
Pada April, detasmen itu menyambut

ulang tahunnya yang ke-30.
Dalam beberapa tahun akan datang, ia

akan berpindah ke pangkalan udara Ebbing
Air National Guard Base di Forth Smith, Ar-
kansas, di mana F-35 juga akan ditempatkan.
Lokasi bersama jet pejuang akan menyedia-
kanpeluang latihanyang lebihbaik,kataMin-
def.
Latihan di Amerika membolehkan RSAF

mengatasi batasan ruangudara yang terhaddi
Singapura, dan para juruterbang juga boleh
mengasah kemahiran mereka dengan me-
nyertai pelbagai latihan bersama rakan seja-
watan mereka di Amerika.
Interaksi inimenekankanhubunganperta-

hanan yang sangat baik dan lama antara Si-
ngapura dengan Amerika, serta meningkat-
kan kerjasama dan hubungan rakyat antara
tentera udara kedua-dua negara, ujar Mindef.

DPM Wong lawat
kem RSAF di Arizona,

mahu hubungan
S’pura-AS diperkukuh

USAHA KERJASAMA: Timbalan Perdana Menteri, Encik Lawrence Wong (dua dari kanan), yang melawat detasmen Peace Carvin II RSAF di Pangkalan Tentera
Udara Luke di Arizona, Amerika, menyaksikan pesawat F-16 RSAF yang ditempatkan di situ. – Foto MINDEF

“Ini menunjukkan keyakinan dan
kepercayaan kedua-dua negara terhadap
satu sama lain.
Saya berharap untuk terus
mengembangkan dan memajukan
kerjasama ini.”
– Timbalan Perdana Menteri, Encik Lawrence Wong.


